
Pradyumnakritam Parvati Stotram

ప్రద్యుమ్నకృతం  పార్వతీస్తోత్రమ్

ప్రద్యుమ్న  ఉవాచ ।
ఓం నమః కాత్యాయన్యై  గుహస్య జనన్యై  నమః ।
నమస్త్రైలోక్యమాయాయై  కాత్యాయన్యై  నమో నమః ॥ ౧॥
నమః శత్రువినాశిన్యై   నమో గార్గ్యై  గిరీశయే ।
నమస్యే శుమ్భహననీం నిశుమ్భహృదిదారణీమ్ ॥౨॥
కాలరాత్రిం  నమస్యేఽహం కుమారీం చాపి నిత్యశః ।
కాన్తారవాసినీం దేవీం నమస్యామి కృతాఞ్జలిః  ॥ ౩॥
విన్ధ్యవాసినీం  దుర్గఘ్నీం  రణదుర్గాం  రణప్రియామ్  ।
నమస్యామి మహాదేవీం జయాం చ విజయాం తథా ॥ ౪॥
అపరాజితాం నమస్యేఽహమజితాం శత్రుతాపనీమ్  ।
ఘణ్టాహస్తాం  నమస్యామి ఘణ్టామాలాకులాం  తథా ॥ ౫॥
త్రిశూలినీం  నమస్యామి మహిషాసురఘాతినీమ్ ।
సింహవాహాం నమస్యామి సింహప్రవరకేతనామ్  ॥౬॥
ఏకానంశాం(?) నమస్యామి గాయత్రీం  యజ్ఞసత్క్రియామ్  ।
సావిత్రీం  చాపి విప్రాణాం  నమస్యేఽహం కృతాఞ్జలిః  ।
రక్ష మాం దేవి సతతం సంగ్రామే  విజయం కురు ॥ ౭॥
ఇతి హరివంశాన్తర్గతం  ప్రద్యుమ్నకృతం  పార్వతీస్తోత్రం  సమ్పూర్ణమ్  ।
హరివంశ । అనుబన్ధ - పరిశిష్ట । అధ్యాయ అ౩౦.౩౬౧॥

